
	Առարկության, առաջարկության հեղինակը
(առարկության, առաջարկության
ստացման ամսաթիվը)
	Առարկության, առաջարկության
բովանդակությունը

	            Եզրակացություն

	ՀՀ Շիրակի  մարզպետարան
15.04.2010թ.


	     1. Որոշման  ա. ենթակետի <<12 քառ. մետր>> բառերից հետո  ավելացնել  <<բնակելի մակերեսը>>  բառերը:

       2. բ. ենթակետի վերջում ավելացնել` <<Ընտանիքի բացակա անդամի (անդամների) նկատմամբ աղետի գոտու բնակավայ-րերում բնակելի տարածության հատկացման մասով պետական աջակցության ցուցաբերման պարտավորությունների կատարումը համարվում է դադարեցված>> նախադասությունը:

      3. Ավելացնել նոր գ. ենթակետ հետևյալ խմբագրությամբ` <<գ.հանձնարարել ՀՀ ոստիկանության անձնագրերի և վիզաների  վարչությանը բնակարանի հատկացումից հետո ընտանիքի անդամների հետ միասին նախկին փլված շենքի հասցեից հաշվառումից հանել նաև բացակա անդամներին, նրանց  հաշվառելով նոր բնակարանի հասցեում>>:
	Չի ընդունվում, քանի որ դրույթը վերաբերում է սեփականու-թյան իրավունքով պատկանող բնակարանի (բնակելի տան) նրան բաժնեմասին:
Նշված հարցը արդեն իսկ կարգավորվում է որոշման նախագծի 1-ին կետի 1-ին ենթակետի բ.պարբերությամբ:

Չի ընդունվում, քանի որ երկրաշարժի հետևանքով քանդված շենքի հասցեից հաշվառումից հանելը և նոր հասցեում հաշվառելը հնարավոր է միայն քաղաքացու դիմումի համաձայն: 


	ՀՀ Լոռու մարզպետարան
15.04.2010թ.


	Որոշման նախագծի վերաբերյալ առաջարկություններ չկան

	

	ՀՀ տարածքային կառավարման նախարարություն
16.04.2010թ.


	     Որոշման նախագծի վերաբերյալ սկզբունքային առաջարկություններ և դիտողություններ չկան:

        Դրա հետ մեկտեղ, նշվում է, որ որոշման նախագծի  <բ.> պարբերության ձևաչափի ընդունման դեպքում քաղաքացին կրում է կրկնակի նյութական վնաս`

         - հատկացման ենթակա բնակարանի չափը նվազեցվում է բացակայող անդամի (անդամների) թվաքանակին համաչափ,

        - արդեն իսկ նվազեցված չափին համապատասխան բնակարան ստացած քաղաքացին պարտավորվում է ի հայտ եկած քաղաքացուն հատկացնել բնակարան:
	Ընտանիքի բացակա անդամի հետագայում ի հայտ գալու և պետական աջակցության ծրագրերի շրջանակներում բնակարան (բնակելի տուն) ստանալու պահանջ ներկայացնելու դեպքում  իրավահարաբերություննրը կարգավորվում են  որոշման նախագծի 1-ին կետի 1-ին ենթակետի բ.պարբերությամբ:



	ՀՀ ֆինանսների նախարարություն
20.04.2010թ.


	Որոշման նախագծով ՀՀ կառավարության 26.11.09թ. N1402-Ն որոշման 2-րդ կետի 5-րդ ենթակետի «ա)» մասով նախատեսված փոփոխությունը` 12 քառ. մետրը` որոշմամբ ամրագրված 9 քառ. մետրի փոխարեն,  գտնում ենք ոչ նպատակահարմար:


	Ընդունվել է: Կատարվել է համապատասխան փոփոխություն:

	ՀՀ արդարադատության  նախարարություն
29.04.2010թ.


	           1. Որոշման Նախագծի 1-ին կետի 1-ին ենթակետի ա.պարբերության մեջ <<(անդամները)>>, <<(ովքեր)>>,  <<(ունեն)>> բառերն անհրաժեշտ է հանել` նկատի ունենալով <<Իրավական ակտերի մասին>> Հայաստանի Հանրապետության օրենքի 45-րդ հոդվածի 9-րդ մասի պահանջները, համաձայն որոնց Եթե իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեuված չէ կամ ուղղակի այլ բան չի բխում այդ իրավական ակտի բովանդակությունից: Նույն դիտողությունը վերաբերում է նաև նախագծի 1-ին կետի 1-ին ենթակետի բ. պարբերությանը:  

          2. Նախագծի 1-ին կետի 1-ին ենթակետի ա. պարբերության մեջ պարզ չէ, թե նշված <<բացառությունը>> կոնկրետ ինչին է վերաբերում:

         3. առաջարկվում է որոշման նախագծի 1-ին կետի 1-ին ենթակետի բ. պարբերության մեջ նախատեսել դրույթներ ընտանիքի բացակա անդամին` պատշաճ ծանուցման վերաբերյալ, նկատի ունենալով Հայաստանի Հանրապետության քաղաքացիական դատավարության օրենսգրքի 78-րդ հոդվածի և Հայաստանի Հանրապետության վճռաբեկ դատարանի 2009 թվականի փետրվարի 13-ի <<Հայաստանի Հանրապետության քաղաքացիական դատավարության օրենսգրքի 78-րդ հոդվածի կիրառման վերաբերյալ>> թիվ 3-2(ՎԴ) և 2009 թվականի փետրվարի 13-ի <<Հայաստանի Հանրապետության քաղաքացիական դատավարության օրենսգրքի 78-րդ հոդվածի կիրառման վերաբերյալ>> թիվ 3-1(ՎԴ) որոշումների պահանջները:

          4. Նախագծի 1-ին կետի 1-ին ենթակետի բ.պարբերության 2-րդ նախադասության մեջ անհրաժեշտ է հստակեցնել, թե ինչ պարտավորագրի մասին է խոսքը գնում: Այդ առումով գտնում ենք, որ նման հարաբերությունները պետք է կարգավորվեն պայմանագրով: 
	Ընդունվել է: Կատարվել է համապատասխան փոփոխություն:

Ընդունվել է, պարբերության դրույթը հստակեցվել է:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:




ՀՀ քաղաքաշինության նախարար Վարդան Վարդանյան
